ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետությունում վերջին տարիներին նկատվում է ապաստան հայցող անձանց թվաքանակի աճ, 2019թվականի հոկտեմբերի դրությամբ դիմել է մոտ 176 անձ:         
«Փախստականների և ապաստանի մասին» ՀՀ օրենքի 8-րդ հեդվածի 4-րդ մասով, ինչպես նաև ՀՀ կառավարության 2016 թվականի սեպտեմբերի 15-ի «Ժամանակավոր տեղավորման կենտրոնում տեղավորման անհնարինության դեպքում` կենսաապահովման հիմնական կարիքները հոգալու հնարավորություն չունեցող ապաստան հայցողներին դրամական օգնություն տրամադրելու կարգը հաստատելու մասին» թիվ 951-Ն որոշմամբ հաստատված կարգով ապաստան հայցողներին տրամադրվում է դրամական օգնություն` 3 ամիս ժամկետով (դիմումատուին 20.0 հազ. դրամ, ընտանիքի անդամին 15.0հազ. դրամ): ՀՀ 2019 թվականի պետական բյուջեով միջոցառման համար նախատեսված գումարից հունվար-հոկտեմբեր ամիսներին ժամանակավոր տեղավորման կենտրոնում չտեղավորված 58 ապաստան հայցողի, որից 43 դիմումատուի և 15 ընտանիքի անդամի տրամադրվել է 2270,0հազ․ դրամ օգնության գումար։ Տարվա կտրվածքով` ապաստան հայցելու նպատակով դիմողների թվաքանակի աճով պայմանավորված, 2019 թվականի հոկտեմբեր-դեկտեմբեր ամիսներին այդ ծրագրի  իրականացման համար նախատեսված գումարի մնացած մասը չի բավականացնի պահանջը բավարարելու համար։ Ծառայությունը  նպատակահարմար է գտնում «Ժամանակավոր տեղավորման կենտրոնում չտեղավորված ապաստան հայցողներին դրամական օգնության տրամադրում» միջոցառման համար տարեկան կտրվածքով գումարն ավելացնել ևս 1020.0 հազ. դրամով, նվազեցնելով «ՀՀ-ում փախստական ճանաչված և ապաստան ստացած անձանց վարձակալությամբ բնակարանների ձեռքբերման ծախսերի փոխհատուցում» միջոցառման համար նախատեսված գումարից:
2019թվականին  դրամական օգնություն կտրամադրվի ևս 11 դիմումատուի և 8 ընտանիքի անդամի.
11 շահառու x 20 000 դրամ x 3 ամիս = 660 000 դրամ
8 շահառու x 15 000 դրամ x 3 ամիս = 360 000 դրամ

Ընդամենը 660 000 դրամ + 360 000 դրամ = 1 020 000դրամ
ՀՀ տարածքային կառավարման և ենթակառուցվածքների նախարարության միգրացիոն ծառայության համակարգում գործող Հատուկ կացարան ՊՈԱԿ-ում Ծառայության կողմից տրված ուղեգրերի հիման վրա տեղավորվում են Հայաստանի Հանրապետությունում ապաստան հացողները։ ՀՀ Փախստականների և ապաստանի մասին օրենքի 24-րդ հոդվածի, ինչպես նաև Հայաստանի Հանրապետության կառավարության 2009 թվականի նոյեմբերի 19-ի թիվ 1440-Ն որոշման և թիվ 1441-Ն որոշման 14-րդ հոդվածի համաձայն ՀՀ ապաստան հայցողները ապահովվում են կենսաապահովման պայմաններով (այդ թվում՝ սննդով) մինչև նրանց ապաստանի հարցի վերաբերյալ վերջնական որոշման ընդունումը։ Հատուկ կացարան ՊՈԱԿ-ում տեղավորել 40 ապաստան հայցողների 160 օր կենսաապահովման պայմանով, սակայն 12 ապաստան հայցողների վերաբերյալ վերջնական որոշումը ընդունվել է 270 օր անց, այսինքն ավել են մնացել 110 օր։ Այդ պատճառով էլ սննդի ձեռք բերման ծախսերի գծով առաջացել է գերածախս, որի հետևանքով մինչև 2019 թվականի ավարտը անհրաժեշտ է 1584,0 հազ․դրամ լրացուցիչ սննդի գումար։ 
2019թվականին Հատուկ կացարան ՊՈԱԿ-ում բնակվողների սննդի ապահովման համար կպահանջվի ևս 1584.0 հազ. դրամ. 

12անձ x 110օր x 1200դրամ  (մեկ օրվա սննդի ծախսի գումար) = 1 584 000դրամ
Միաժամանակ տեղեկացվում է նաև, որ ներկայումս Հատուկ կացարան ՊՈԱԿ-ում բնակվում է 40 ապաստան հայցողներ։ Ծառայությունը  նպատակահարմար է գտնում «Ապաստան հայցողների կեցության խնդիրների լուծման միջոցառումների իրականացում» միջոցառման համար տարեկան կտրվածքով գումարն ավելացնել ևս 1584.0 հազ. դրամով, նվազեցնելով «ՀՀ-ում փախստական ճանաչված և ապաստան ստացած անձանց վարձակալությամբ բնակարանների ձեռքբերման ծախսերի փոխհատուցում» միջոցառման համար նախատեսված գումարից:
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-Ի N 1515-Ն որոշման մեջ փոփոխություններ և լրացումներ կատարելու մասին» Կառավարության որոշումն ընդունելու անհրաժեշտությունը պայմանավորված է 2019 թվականին ՀՀ-ում ժամանակավոր տեղավորման կենտրոնում չտեղավորված ապաստան հայցողներին դրամական օգնություն տրամադրելու անհրաժեշտությամբ` նրանց կենսաապահովման հիմնական կարիքները հոգալու համար, ինչպես նաև Հատուկ կացարան ՊՈԱԿ-ում բնակվողների սննդի ապահոման հարցի լուծման անհրաժեշտությամբ։
2. Առաջարկվող կարգավորման բնույթը
Սույն որոշումով նախատեսվում է 2019 թվականի պետական բյուջեով նախատեսված «Աջակցություն փախստականների ինտեգրմանը» ծրագրի «Ժամանակավոր տեղավորման կենտրոնում չտեղավորված ապաստան հայցողներին դրամական օգնության տրամադրում» միջոցառման համար նախատեսված գումարն ավելացնել 1,020.0 հազար դրամով, իսկ «Ապաստան հայցողների կեցության խնդիրների լուծման միջոցառումների իրականացում» միջոցառման համար նախատեսված գումարն ավելացնել 1,584.0 հազար դրամով «ՀՀ-ում փախստական ճանաչված և ապաստան ստացած անձանց վարձակալությամբ բնակարանների ձեռքբերման ծախսերի փոխհատուցում» միջոցառման համար նախատեսված տարեկան գումարից նվազեցնելով 2,604.0 հազ. դրամ, և այն ավելացնել ՀՀ-ում ժամանակավոր տեղավորման կենտրոնում չտեղավորված ապաստան հայցողներին դրամական օգնություն տրամադրելու նպատակով: 
3. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության միգրացիոն ծառայության կողմից:
4. Ակնկալվող արդյունքը
Նախագծի ընդունման արդյունքում կապահովվի Ժամանակավոր տեղավորման կենտրոնում չտեղավորված ապաստան հայցողներին կենսաապահովման խնդիրը` դրամական օգնության տրամադրման միջոցով: Ինչպես նաև կլուծվի Հատուկ կացարան ՊՈԱԿ-ում բնակվողների սննդի ապահոման խնդիրը։  
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-Ի N 1515-Ն որոշման մեջ փոփոխություններ և լրացումներ կատարելու մասին» Կառավարության որոշման ընդունման կապակցությամբ Հայաստանի Հանրապետության այլ իրավական ակտեր ընդունել անհրաժեշտ չէ:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-Ի N 1515-Ն որոշման մեջ փոփոխություններ և լրացումներ կատարելու մասին» Կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
